
ԱՄՓՈՓԱԹԵՐԹ
«ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1.  ՀՀ կադաստրի կոմիտե 

	04․10․2023թ.

	
	N ՍԹ/14001-2023

	Համաձայն Հայաստանի անշարժ գույքի տեղեկատվական համակարգի (ARPIS) և կադաստրային քարտեզի տվյալների՝ Հայաստանի Հանրապետության Սյունիքի մարզի Գորիս համայնքի Գորիս քաղաքի Օրբելյանների փողոց թիվ 5/1 և 5/3,4 հասցեներում գտնվող պետական սեփականության շենք-շինությունները տեղակայված են համայնքային սեփականություն հանդիսացող բնակավայրերի հասարակական կառուցապատման նշանակության 09-003-0111-0003 կադաստրային ծածկագրով 0,2963 հա մակերեսով հողամասի վրա, իսկ Հայաստանի Հանրապետության Սյունիքի մարզի Գորիս համայնքի Գորիս քաղաքի Օրբելյանների փողոց թիվ 5/2 հասցեում գտնվող պետական սեփականության շենք-շինությունները՝ համայնքային սեփականություն հանդիսացող բնակավայրերի հասարակական կառուցապատման նշանակության 09-003-0111-0018 կադաստրային ծածկագրով 0,0864 հա մակերեսով հողամասի վրա։
   Հաշվի առնելով վերոգրյալը և հիմք ընդունելով ՀՀ Սյունիքի մարզի Գորիս համայնքի ավագանու 2023 թվականի օգոստոսի 16-ի N 78-Ա որոշումը՝ Նախագծի 1-ին կետով ներկայացված անշարժ գույքերի նույնականացումն ապահովելու նպատակով առաջարկում ենք Նախագծի 1-ին կետը խմբագրել։
	Առաջարկությունն ընդունվել է։ Նախագիծը խմբագրվել է։

	2.  ՀՀ Տարածքային կառավարման և ենթակառուցվածքների նախարարություն
	11.10.2023թ․

	
	N ԳՍ//31082-2023

	Նախագծում նախատեսել նոր դրույթ՝ Նախագծի 1-ին կետում նշված գույքի՝ ՀՀ Սյունիքի մարզպետի աշխատակազմին հանձնելու աշխատանքների և դրանց կատարման ժամկետների վերաբերյալ, կամ Նախագծի 2-րդ կետը խմբագրել այնպես, որ այդ գույքի հանձնում-ընդունումը իրականացվի ՀՀ Սյունիքի մարզի Գորիս համայնքի ղեկավարի և ՀՀ Սյունիքի մարզպետի աշխատակազմի ղեկավարի միջև։

	Առաջարկությունն ընդունվել է։ Նախագիծը խմբագրվել է։

	3․ ՀՀ աշխատանքի և սոցիալական հարցերի նախարարություն
	16․10․2023թ․

	
	N ՆՄ/ՄԴ/25733-2023

	1. ՀՀ ԱՍՀ նախարարությունը առարկություններ չունի: 
1. Միևնույն ժամանակ առաջարկում են նախագծում ավելացնել նոր՝ հետևյալ «1.» կետը՝ 
«1. Հայաստանի Հանրապետության Սյունիքի մարզի Գորիս քաղաքի Օրբելյանների 5/3 հասցեում գտնվող արյան փոխներարկման կայանի 146.84 քառ. մետր մակերեսով շենքը և դրա զբաղեցրած ու սպասարկման համար անհրաժեշտ 0.018465 հեկտար մակերեսով հողամասի բաժնային մասը և Օրբելյանների 5/4 հասցեում գտնվող պոլիկլինիկայի շենքի 684.4 քառ. մետր մակերեսով տարածքը և դրա զբաղեցրած ու սպասարկման համար անհրաժեշտ 0.09194 հեկտար մակերեսով հողամասի բաժնային մասը հետ վերցնել Հայաստանի Հանրապետության աշխատանքի և սոցիալական հարցերի նախարարությունից և ամրացնել Հայաստանի Հանրապետության Սյունիքի մարզպետարանին»:
1. Նախագծի «1.» կետի համարը փոխարինել «2.»-ով և այդ կետից հետո ավելացնել նոր՝ «3.» կետ՝ հետևյալ բովանդակությամբ.
«3. Հայաստանի Հանրապետության աշխատանքի և սոցիալական հարցերի նախարարին սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության Սյունիքի մարզպետի հետ համատեղ ապահովել սույն որոշման 1-ին կետից բխող անշարժ գույքի հանձնման-ընդունման աշխատանքների կատարումը՝ անշարժ գույքի նկատմամբ իրավունքների պետական գրանցման աշխատանքները իրականացնելով Հայաստանի Հանրապետության Սյունիքի մարզպետարանի միջոցների հաշվին: 
	1․ Ընդունվել է ի գիտություն։
2․Առաջարկությունը չի ընդունվել, քանի որ նախատեսվում է սույն որոշումը ընդունելուց հետո մշակել նաև հողատարածքների վրա գտնվող շենք շինությունների իրավական ձևակերպումները պարունակող առանձին կառավարության որոշում։ Նպատակը՝ չծանրաբեռնել սույն որոշման նախագիծը։


	4․ ՀՀ Սյունիքի մարզպետի աշխատակազմ
	22․09․2023

	1. 
	N 27.0.1/41830-2023

	Առաջարկվում է․
1. Որոշման նախագծի վերնագիրը շարադրել հետևյալ խմբագրությամբ. 
«Որպես նվիրատվություն անշարժ գույք ընդունելու և անշարժ գույք ամրացնելու մասին»։
2. Որոշման նախագծի 1-ին կետը շարադրել հետևյալ խմբագրությամբ. «Որպես նվիրատվություն Հայաստանի Հանրապետությանը՝ ընդունել Հայաստանի Հանրապետության Սյունիքի մարզի Գորիս համայնքի քաղաք Գորիս, Օրբելյանների փողոց թիվ 5/1, 5/2 և 5/3,4 հասցեներում գտնվող պետական սեփականություն հանդիսացող շենք-շինություններով ծանրաբեռնված, համայնքային սեփականություն հանդիսացող բնակավայրերի նպատակային նշանակության «հասարակական կառուցապատման հողեր» գործառնական նշանակության 09-003-0111-0003 կադաստրային ծածկագրով 0,2963 հեկտար և 09-003-0111-0018 կադաստրային ծածկագրով 0.0864 հեկտար հողամասերը (այսուհետ՝ Անշարժ գույք) և ամրացնել Հայաստանի Հանրապետության առողջապահության նախարարությանը:»
3. Որոշման նախագծի 2-րդ կետը շարադրել հետևյալ խմբագրությամբ. «Հայաստանի Հանրապետության առողջապահության նախարարին` սույն որոշումն ուժի մեջ մտնելուց հետո երկամսյա ժամկետում ապահովել սույն որոշման 1-ին կետում նշված անշարժ գույքի` օրենքով սահմանված կարգով Հայաստանի Հանրապետության անունից նվիրատվության պայմանագրերի կնքումը, անշարժ գույքի հանձնում-ընդունումը և գույքային իրավունքների պետական գրանցումը՝ դրանց հետ կապված ծախսերն իրականացնելով Հայաստանի Հանրապետության առողջապահության նախարարության միջոցների հաշվին:»:
	1․Առաջարկությունը չի ընդունվել՝ հիմք ընդունելով արդեն իսկ ընդունված նմանատիպ ՀՀ կառավարության որոշումների վերնագրերը։
2․ Առաջարկությունը չի ընդունվել։ Նախագծի 1-ին կետը խմբագրվել է՝ համաձայն ՀՀ կադաստրի պետական կոմիտեի առաջարկի։
3․ Առաջարկությունը չի ընդունվել։

	5․ ՀՀ կադաստրի կոմիտե
	16․11․2023

	
	N 42586-2023

	Նախագծի 1-ին կետից հանել «անշարժ գույքի նկատմամբ իրավունքների պետական գրանցման վկայական՝ N 31052016-09-0022)» և «(անշարժ գույքի նկատմամբ իրավունքի պետական գրանցման վկայական՝ N 31052016-09-0020)» բառերը, հաշվի առնելով, որ ՀՀ Սյունիքի մարզի Գորիս համայնքի Գորիս քաղաքի Օրբելյանների փողոց թիվ 5/1, 5/3,4 և 5/2 հասցեներում գտնվող համայնքային սեփականություն հանդիսացող, 09-003-0111-0003 և 09-003-0111-0018 կադաստրային ծածկագրերով հողամասերում գտնվում է նաև Հայաստանի Հանրապետության սեփականությունը հանդիսացող 831.54 քմ մակերեսով արյան փոխներարկման կայանը (անշարժ գույքի նկատմամբ իրավունքների պետական գրանցման N 18012017-09-0008 վկայական), ինչպես նաև դրանցում հողամասի մակերեսները ամբողջական տվյալներով արտացոլված չեն և դրանք կարող են փոփոխվել:
	Առաջարկությունն ընդունվել է։ Նախագիծը խմբագրվել է։

